
ᓇᓗᓇᐃᒃᑯᑕᖅᑖᖅᑲᐅ ᓄᓇᕗᒻᒥ ᓴᓇᔭᐅᓂᑯᓂᒃ ᓴᓇᐅᒐᕐᓂᒃ ᒥᖅᓱᒐᒐᓚᓐᓂᓪᓗ 

ᐃᖃᓗᐃᑦ, ᓄᓇᕗᑦ (ᔪᓚᐃ 8, 2009) - ᐲᑕ ᑕᑉᑑᓇ, ᓄᓇᕗᒻᒥ ᒥᓂᔅᑕᖓ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ, ᐅᓪᓗᒥ ᐅᖃᐅᓯᖃᓪᓚᕆᖅᑲᐅᔪᖅ ᓄᑖᕐᒥᒃ ᓇᓗᓇᐃᒃᑯᑕᖅᑖᖓᓂᒃ ᐃᓘᓐᓇᖏᓐᓄᑦ ᓄᓇᕗᒻᒥ 
ᓴᓇᐅᒐᐃᑦ ᒥᖅᓱᒐᒐᓚᐃᓪᓗ. ᓇᓗᓇᐃᒃᑯᑕᖅᑖᖅᑲᐅ ᐊᑐᐃᓐᓇᕈᖅᑎᑕᐅᓂᐊᖅᑐᖅ ᓄᓇᕗᒻᒥ ᓴᓇᙳᐊᖅᑎᓕᒫᓄᑦ 
ᒥᖅᓱᒐᓕᐅᖅᑎᓄᓪᓗ. 
 

ᓄᓇᕗᒻᒥ ᓴᓇᔭᐅᓯᒪᓪᓚᕆᑦᑐᖅ ᓇᓗᓇᐃᒃᑯᑕᖓ ᑲᒪᒍᑕᐅᔪᖅ ᐊᑯᓂᐊᓗᒃ ᐊᑲᐅᙱᓕᐅᕈᑎᐅᓯᒪᔪᒥᒃ ᐱᙳᐊᓂᒃ 
ᓴᓇᐅᒐᕐᓂᒃ ᒥᖅᓱᒐᒐᓚᓐᓂᓪᓗ ᐊᑐᖃᑦᑕᖅᑐᓂᒃ ᐅᑭᐅᖅᑕᖅᑐᒥ ᐃᓄᐃᓪᓗ ᐃᓕᓴᕆᔭᐅᒍᑎᖏᓐᓂᒃ, ᑭᓯᐊᓂ 
ᓴᓇᔭᐅᓯᒪᓪᓗᑎᒃ ᖃᓪᓗᓈᓂ ᑲᓇᑕᐅᑉ ᓯᓚᑖᓂᓗ,” ᐅᖃᖅᓯᒪᔪᖅ ᒥᓂᔅᑕ ᑕᑉᑑᓇ. “ᓴᓇᐅᒐᕐᓂᒃ ᓂᐅᕕᖅᐸᑦᑐᑦ 
ᓇᓗᓇᐃᕐᕕᐅᓯᒪᒍᓐᓇᓕᖅᑐᑦ ᓴᓇᐅᒐᖅᑖᖓ ᓄᓇᕗᒻᒦᖔᕐᓂᖓᓂᒃ ᓇᓗᓇᐃᒃᑯᑕᖃᕐᒪᖔᖅ, ᐱᓪᓚᕆᐅᒻᒪᖔᕐᓗ.” 
 

ᓄᓇᕗᒻᒥ ᓴᓇᙳᐊᖅᑏᑦ ᐊᑎᓕᐅᖃᑕᐅᒍᓐᓇᖅᑐᑦ ᐊᑐᕈᓐᓇᕐᓂᐊᕐᖓᑕ ᓄᓇᕗᒻᒥ ᓇᓗᓇᐃᒃᑯᑕᕐᒥᒃ ᐊᑭᖃᙱᓪᓗᓂ. 
ᓂᐱᑎᒐᐃᑦ ᓇᓗᓇᐃᒃᑯᑕᐃᓪᓗ ᓂᕕᖓᑖᑦ ᐊᑐᐃᓐᓇᐅᔪᑦ ᓴᓇᙳᐊᖅᑎᓕᒫᓄᑦ ᐊᑭᑭᑦᑐᑎᒃ. 
 

ᓇᓗᓇᐃᒃᑯᑕᖅᑖᖅᑲᐅ ᐱᔾᔪᑎᓕᒃ ᐃᓚᒋᐊᕈᑕᐅᓪᓗᓂ, ᑭᖑᕝᕖᒍᑕᐅᙱᑦᓱᓂ, ᐊᑐᖅᑕᐅᓯᒪᔪᑐᖃᕐᒥᒃ “ᐃᒡᓗ 
ᓇᓗᓇᐃᒃᑯᑕᖅ” ᐊᑐᖅᑕᐅᕙᑦᑐᑦ ᓇᓗᓇᐃᒃᑯᑕᐅᓪᓗᓂ ᑲᓇᑕᒥ ᐃᓄᐃᑦ ᓴᓇᐅᒐᖏᓐᓂᒃ. 
 

“ᓄᓇᕗᒻᒥ ᓴᓇᐅᒐᐃᑦ ᒥᖅᓱᒐᒐᓚᐃᓪᓗ ᓇᓗᓇᐃᒃᑯᑕᖃᕐᓂᐊᖅᑐᑦ ᓯᕗᓪᓕᖅᐹᒥ ᓄᓇᕗᒻᒥ ᓇᓗᓇᐃᒃᑯᑕᖅᑖᖅᑲᐅᒧᑦ, 
ᐊᒻᒪᓗ, ᓴᓇᙳᐊᖅᑐᒥᓂᖅ ᐃᓅᑉᐸᑦ, ᐃᒡᓗᕕᒐᖑᐊᓕᒻᒧᑦ ᓇᓗᓇᐃᒃᑯᑕᕐᒧᑦᑕᐅᖅ,” ᐅᖃᖅᓯᒪᔪᖅ ᑎᕇᓯ ᑐᖏᓕᒃ, 
ᓴᓇᐅᒐᓕᕆᓂᕐᒧᑦ ᐅᖃᐅᔾᔨᒋᐊᖅᑎ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ.  
 

ᑎᑎᖅᑐᒐᖅᓯᒪᔪᖅ “ᓄᓇ ᓇᓗᓇᐃᒃᑯᑕᕐᒥ” ᐃᓗᓕᖃᖅᑐᖅ ᐱᒻᒪᕆᐅᓂᖏᓐᓂᒃ ᓇᓗᓇᐃᖅᑕᐅᕙᑦᑐᓂᒃ ᓄᓇᕗᒻᒥ 
ᓴᓇᐅᒐᕐᓄᑦ. 
 

• ᓯᕿᓂᖅ ᐅᑭᐅᖅᑕᖅᑐᒥ ᓯᕿᓂᙳᐊᖅ, ᐊᑉᐸᓯᑦᑐᓂ. ᑖᓂᖅᑐᔪᑦ 
ᖁᖅᓱᖅᑕᐃᑦ ᓯᕿᓂᐅᓪᓗ ᐊᕙᓗᑕᖓ ᐃᓱᒪᓇᖅᑐᖅ ᓯᕿᓂᐅᑉ 
ᓴᖅᑭᐸᓪᓕᐊᓂᖓ ᖃᐅᒪᔪᒻᒪᕆᐅᓪᓗᓂ ᓂᓪᓕᓇᖅᑎᓪᓗᒍ ᓯᓚ. 

• ᑐᖑᔪᖅᑕᐃᑦ ᐃᒪᙳᐊᑦ ᐊᕙᓗᔭᐅᓯᒪᔪᑦ ᖃᑯᖅᑕᓄᑦ ᓲᕐᓗ ᐅᐱᕐᖔᒃᑯᑦ 
ᐅᑭᐊᑦᓵᒃᑯᓪᓘᓐᓃᑦ ᓯᑯᖃᙳᐊᖅᑐᑎᒃ. 

• ᐅᔭᐅᔭᐃᑦ ᓄᓇᙳᐊᑦ ᓇᓗᓇᐃᖅᓯᒍᑕᐅᔪᑦ ᓄᓇᕗᒻᒥ ᓄᓇᖓᓂᒃ - 
ᐱᕕᑐᔫᓪᓗᑎᒃ, ᐅᖓᓯᑦᑐᒦᑦᑐᑦ ᖃᖅᑲᐃᑦ, ᓄᓇ ᒪᓃᑦᑐᖅ, ᓯᔾᔭᖅᐸᓯᖓᓗ 
ᑕᕆᐅᕐᒥ ᑕᓯᕐᒥᓘᓐᓃᑦ. 

 
ᓴᓇᙳᐊᖅᑏᑦ ᐊᑎᓕᐅᖃᑕᐅᒍᒪᔪᑦ ᐊᑐᖃᑦᑕᕈᒪᒍᑎᒃ ᓄᓇᕗᒻᒥ ᓇᓗᓇᐃᒃᑯᑕᕐᒥᒃ 

ᖃᐅᔨᒋᐊᕆᐊᓖᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ ᐅᖄᓚᓗᑎᒃ 867-473-2679. 
 

### 
ᐱᕙᓪᓕᐊᔪᓕᕆᔩ ᖃᐅᔨᒋᐊᕈᓐᓇᖅᑐᑦ: 

ᒫᑎᐅ ᐃᓕᓴᕕᔾ 
ᐊᐅᓚᑦᓯᔨ, ᑐᓴᕋᑦᓴᓕᕆᓂᕐᒧᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
867-975-7818 
millaszewicz@gov.nu.ca

